Втор јавен состанок на Агенцијата за аудио и аудиовизуелни медиумски услуги за 2024

Добиени ставови и мислења од присутните учесници

27.06.2024 година 

На 27 јуни, Агенцијата за аудио и аудиовизуелни медиумски услуги го одржа вториот јавен состанок за 2024 година, на кој директорот д-р Зоран Трајчевски направи пресек на реализираните активности согласно Годишната програма за работа во изминатите три месеци.
На состанокот беа презентирани и наодите од Истражувањето на медиумската писменост кај учениците во прва и втора година средно образование, достапно на македонски, албански и англиски јазик на веб страницата www.avmu.mk.
За темите на состанокот беше отворена дискусија на која присутните имаа можност да постават прашања и да дадат свои коментари.

Панел дискусија

Зоран Фидановски, Член на Советот на АВМУ - постави прашање во однос на истражувањето на медиумската писменост кај ученици во прва и втора година во средно образование, односно дали бројките што ги добиле од истражувањето охрабруваат колку медиумски се писмени средношколците.

Софија Ристова, Агенција Рејтинг – одговори дека може да има подобрувања во овие резултати и дека треба да се работи многу повеќе, посебно во препознавање на содржините и на специфичните начини како тие се пласираат денес во медиумите. Посочи дека младите знаат како да ги користат дигиталните уреди, електронската опрема, меѓутоа им фали основата за тоа што е реално, а што е нереално и секако дека има простор за уште повеќе да се работи. 

